
ХАМРОЗИ
Барои пешрафт ва зиндагии шоистаи мардум!

Ҳизби Халқии Демократии Тоҷикистон  
Нашрияи Кумитаи иҷроияи

дар вилояти Хатлон  

ҲАФТАНОМАИ СИЁСӢ - ИТТИЛООТӢО ХАЛК

8 а п р е л  д а р  б и н о и  Ҳ у к ума т и  Ҷ ум ҳ ур и и 
Тоҷик истон  Асосгузори  сул ҳу  ваҳдати  мил л ӣ 
-  П е ш во и  м и л л а т,  П р е з и д е н т и  Ҷ ум ҳ ур и и 

То ҷ и к и с то н  му ҳ т а р а м  Э мома л ӣ  Ра ҳ мо н  М уо в и н и 
я к ум и  С а р ва з и р ,  В а з и р и  ко р ҳ о и  хо р и ҷ и и  Ҷ ум ҳ ур и и 
С е р б и я  И в и тс а  Д ач и ч р о  б а  ҳ узур  п а з и руфт а н д .

МУЛОЌОТ БО МУОВИНИ ЯКУМИ САР-
ВАЗИР, ВАЗИРИ КОРЊОИ ХОРИЉИИ 
ЉУМЊУРИИ СЕРБИЯ ИВИТСА ДАЧИЧ

Дар рафти мулоқот маҷмӯи 
васеи масоили ҳамкории 
Тоҷикистону Сербия баррасӣ 
гардид.

Президенти мамлакат муҳ-
тарам Эмомалӣ Раҳмон таъкид 
доштанд, ки мо ҷонибдори гу-
стариши минбаъдаи робитаҳои 
дуҷониба дар тамоми соҳаҳои 
мавриди таваҷҷуҳи тарафайн 
ва таҳкими заминаи ҳуқуқии 
муносибатҳои ду кишвар ҳастем.

Дар ҷараёни мулоқот 
ҷонибҳо ба масъалаҳои таҳкими 
робитаҳои байнипарлумонӣ, 
тавсеаи ҳамкорӣ дар соҳаҳои 
тиҷорату иқтисод, сармоягузорӣ, 
энергетика, инчунин технология, 
сайёҳӣ ва кишоварзӣ таваҷҷуҳ 
зоҳир карданд.

Дар ин зимн ба роҳ мон-
дани ҳамкорӣ дар бахшҳои 
фарҳангиву гуманитарӣ, аз 
ҷумла соҳаи маориф ва илм 
ҳамчун самти ояндадори 
муносибатҳои Тоҷикистону Сер-
бия арзёбӣ гардид.

Дар рафти мулоқот ҷонибҳо 
ҳамчунин оид ба дигар 
мавзуъҳои мавриди таваҷҷуҳ 
гуфтугӯйи судманд анҷом до-
данд.

www.president.tj

Раиси вилоят ташрифи 
меҳмононро ба вилояти Хат-
лон хайрмақдам гуфта, қайд на-
муд, ки муносибат ва ҳамкорӣ 
бо кишварҳои араб, махсусан бо 
Шоҳигарии Арабистони Саудӣ 
дар сиёсати хориҷии Ҷумҳурии 
Тоҷикистон мақоми хоса дорад.

Таҳлилҳо нишон медиҳад, ки 
рушди муносибатҳои дуҷонибаи 
Тоҷикистону Шоҳигарии Арабисто-
ни Саудӣ сол то сол рушд ёфта ис-
тодаанд.

Пешвои миллат муҳтарам 
Эмомалӣ Раҳмон диққати ҷиддиро 
ба густариши ҳамкориҳо бо 
давлатҳои ҷаҳон равона намуда, 
дар оғози роҳбарии худ эълон до-
штанд, ки дари Тоҷикистон барои 
давлатҳое, ки нияти мустаҳкам на-
мудани ҳамкориҳои самарабахш 

ва дӯстонаро доранд, боз аст.
Соли 2017 пас аз сафари расмии 

Президенти Ҷумҳурии Тоҷикистон ба 
Подшоҳии Арабистони Саудӣ таш-
риф овардаанд, ки дар раванди руш-
ди муносибатҳои дуҷониба нақши 
калидӣ ва таъсиргузор дорад. 

Робитаҳои фарҳангиву гума-
нитарӣ ва маърифатӣ омили 
муҳими тақвияти ҳамкориҳо ба 
ҳисоб рафта, якчанд маротиба 
рӯзҳои фарҳангии Арабистони 
Саудӣ дар Тоҷикистон баргузор 
гардиданд.

Вилояти Хатлон яке аз 
минтақаҳои калонатарин ва до-
рои захираю имкониятҳои васеи 
ҳамкориҳо мебошад. Дар ҳудуди 
марзию маъмурии вилоят 25 
шаҳру ноҳия дохил буда, шумо-
раи аҳолӣ зиёда аз 3,6 миллион 

МУЛОЌОТИ ДАВЛАТАЛЇ САИД
Б О  Р О Њ Б А Р И  ШИ Р К А Т И
“КАЯН”-И АРАБИСТОНИ САУДЇ 

нафарро ташкил медиҳад. Мав-
рид ба зикр аст, ки яке аз самтҳои 
муҳимми рушди Тоҷикистон, ки аз 
ҷониби Пешвои миллат муҳтарам 
Эмомалӣ Раҳмон муайян шудааст, 
ин ба кишвари аз лиҳози сайёҳӣ 
тараққикарда мубаддал намудани 
Тоҷикистон мебошад. 

Сайёҳӣ яке аз соҳаҳои муҳимми 
бо шуғл фаро гирифтани аҳолии 
қобили меҳнат, баланд бардоштани 
сатҳи зиндагии мардум, рушди дигар 
соҳаҳои хизматрасониву истеҳсолӣ, 
инчунин, муаррификунандаи таъ-
риху фарҳанг, табиат ва анъанаҳои 
миллӣ ба ҳисоб меравад. 

Сайёҳиро ҳамчун соҳаи муҳимми 
иқтисодиёти Ҷумҳурии Точики-
стон ба назар гирифта,  Ҳукумати 
Ҷумҳурии Тоҷикистон як қатор 
чорабиниҳо барои барқароршавӣ 
ва рушди сайёҳии байналхалқӣ 
дар мамлакат, барои ташки-
ли дастрасӣ барои ташрифории 
сайёҳони хориҷӣ, беҳтар намуда-
ни вазъи инфрасохторҳои сайёҳӣ 
ва осоишгоҳҳо, ҷалби сармояҳо 
ва ҳамин тавр табдил дода-
ни Тоҷикистон ба мамлакати аз 
ҷиҳати сайёҳӣ рушдёфта якчанд 
қонуну қарорҳо қабул шудааст.

Имрӯз дар вилоят 931 ёдгори-
ву мавзеъҳои таърихӣ-фарҳангӣ, 
бостонӣ ва монументалӣ, 116 
меҳмонхона, 139 мавзеъи сайёҳӣ, 
217 истироҳатгоҳу осоишгоҳҳо, 
139  тарабхона, 45 осорхона, 19 
ширкати сайёҳӣ, 128 чойхона, 368 
банкомати хизматрасонии  бонкӣ, 
50  ҳомстей ва гестхаусҳо, 238 
ҳоҷатхонаи сарироҳӣ, 67 мағозаи 
фурӯши армуғонҳо, 115  зиёратгоҳ, 
45 боғи фарҳангӣ-фароғатӣ ва 
гулгаштҳо, 80  ишораи сарироҳӣ 
ва 21 маркази иттилоотии сайёҳӣ 

мавҷуд мебошад, ки ҳамарӯза ба 
сайёҳон хизмат мерасонанд.

Дар қаламрави вилоят 
ёдгориҳои таърихию фарҳангӣ, 
аз ҷумла қалъаи “Ҳулбук”-и 
ноҳияи Восеъ, дайри буддоии 
“Аҷинатеппа” дар ноҳияи Вахш, 
мадрасаи “Хоҷа Машҳад”-и 
ноҳияи Шаҳритус ва шаҳраки 
“Тахти сангин”-и ноҳияи Қубодиён 
арзи вуҷуд доранд, ки таърихи зи-
ёда аз 2700-сола дошта, ба ме-
роси умумиҷаҳонии ЮНЕСКО до-
хил гардидаанд. Сайёҳон аз ин 
мавзеъҳо мунтазам дидан мена-
моянд.

Зимни мулоқот ҳайати 
меҳмонон иброз намуданд, ки 
мақсади ташрифи мо ба вилоя-
ти Хатлон аз ҳамин иборат буд, 
ки мо оиди ёдгориву мавзеъҳои 
таърихӣ бештар маълумот пай-
до намоем ва ҳамкориҳоро 
боз ҳам ривоҷу равнақ бахши-
да ин ёдгорию мавзеъҳои таъ-
рихиро дар давлатҳои хеш ва 
ҷаҳон муаррифӣ намуда, ҷалби 
сайёҳонро ба ин минтақа бештар 
намоем. Ҳамзамон, мо метавонем 
робитаҳои тиҷоратиро дар самти 
маҳсулоти кишоварзӣ, аз ҷумла 
пиёз, пахта ва дигар маҳсулот ба 
роҳ монем. 

Дар охир роҳбарияти вилоят 
иброз намуд, ки сафари шумо ба 
Тоҷикистон, алалхусус ба вилояти 
Хатлон, ҷиҳати рушди ҳамкориҳои 
дуҷониба, бунёди корхонаҳои 
муштарак ва татбиқи лоиҳаҳои 
сармоягузорӣ саҳми арзанда ме-
гузорад.

Шуъбаи таҳлилию
иттилоотии дастгоҳи

раиси вилояти Хатлон

6 апрели соли 
ҷорӣ узви Кумитаи Иҷроияи 

Марказӣ ва вилоятии Ҳизби Халқии 
Демократии Тоҷикистон, раиси вило-
яти Хатлон Давлаталӣ Саид Роҳбари 
ширкати “Каян”-и Арабистони Саудӣ 

ҷаноби Шайх Туркӣ Абдул Раҳмон Ал-
Сайлонро бо ҳайати ҳамроҳонаш 

ба ҳузур пазируфт.

МАҶЛИСИ ҲИСОБОТӢ ДАР 
ТАШКИЛОТИ ИБТИДОӢ 

Д А Р  ТАТ Б И Қ И  Ҳ А Д А Ф Ҳ О И  Ҳ И З Б Ӣ 
М А С Ъ У Л И Я Т Ш И Н О С  Б О Ш Е М

САРБОЗИ ИХТИЁРӢ АЗ  ҲХДТ М А Ҷ Л И С И  Ҷ А М Ъ Б А С Т Ӣ 
ДОИР ГАРДИД

МУЛОҚОТИ СУДМАНД БО 
ОМӮЗГОРОН

10 апрел маҷлиси назора-
тии назди раиси Куми-

таи иҷроияи Ҳизби Халқии Демо-
кратии Тоҷикистон дар вилояти 
Хатлон доир гардид.

Ё В О Н .

Дар ташкилоти ибтидоии “Оби 
Шифо”-и деҳаи Оби Шифои Ҷамоати 
деҳоти Норин бо иштироки  муовини ра-
иси  Кумитаи иҷроияи ҲХДТ дар ноҳияи 
Ёвон Абдуллозода Саёҳат, маҷлиси 
ҷамъбастӣ оид ба натиҷагирӣ аз фаъо-
лияти ташкилоти ибтидоӣ   дар семоҳаи  

Т Е М У Р М А Л И К .

Дар қатори дигар наваскарон 
сарбози ихтиёрӣ аз деҳаи Савдаи 

А З  ФА Ъ ОЛ И Я Т И  ТА Ш К И Л О Т Ҳ О И  И БТ И Д О Ӣ 

якуми соли 2023  баргузор гардид.
Нахуст,  ҳисоботи  раиси ташкилоти  

ибтидоӣ   шунида  шуд. Қайд гардид, 
ки ташкилоти  ибтидоии мазкур дар 
семоҳаи якуми соли ҷорӣ  фаъолияти 
назаррас  намуда,  оид ба амалӣ  гар-
донидани  ҳадафҳои созандаи  Ҳизби 
Халқии Демократии Тоҷикистон корҳои 
назаррасеро анҷом додааст. Си-
пас,  муовини раиси  Кумитаи иҷроияи 
ҲХДТ дар ноҳияи Ёвон Абдуллозода 
Саёҳат   доир ба дастовардҳои даврони 
соҳибистиқлолӣ, ҳифзи хоки муқаддаси 
Ватан ва ҳимояи манфиатҳои миллӣ 
ибрози андеша кард. Аз ҷумла, зикр гар-
дид, ки ташаккули маърифату фарҳанги 
сиёсии мардум бояд дар меҳвари фаъо-
лияти ташкилотҳои ҳизбӣ қарор дошта 
бошад. Инчунин, ҳар як аъзои  ҳизб дар  
татбиқи ҳадафҳои Барномавӣ ва Оинно-
мавии ҲХДТ  бояд саҳмгузорӣ намояд.

Дар маҷлис муовино-
ни раиси  Кумитаи иҷроияи 
Ҳизби Халқии Демократии 

Тоҷикистон дар вилояти 
Хатлон, мудирони шуъбаю 
бахшҳо, ҳайати эҷодии наш-

Ҷамоати деҳоти Кангурти ноҳияи 
Темурмалик Умед Иброҳимов низ 
дар “Рӯзи даъватшаванда” ихтиё-
ран ба сафи Артиши миллӣ сафар-
бар гардид. 

Дар чорабинии “Рӯзи даъват-
шаванда” аз ҷониби  Кумитаи 
иҷроияи Ҳизби Халқии Демократии 
Тоҷикистон дар ноҳияи Темурмалик 
ба Умед Иброҳимов  шаҳодатномаи 
“Сарбози ихтиёрӣ”  тақдим гардида, 
ба ӯ дар иҷрои қарзи шаҳрвандӣ-
хизмати Ватан-Модар шуҷоату 
мардонагӣ таманно карда шуд. 

М У Ъ М И Н О Б О Д .

Дар ташкилоти ибтидоии 
«Амонатбонк»-и ноҳияи Муъминобод 
бо иштироки мудири шуъбаи кор бо 
ҷавонон ва занони Кумитаи иҷроияи 
ноҳиявии ҳизб  Фурқат Раҳимов маҷлиси 
ҷамъбастӣ оид ба  фаъолияти семоҳаи 
аввали соли 2023 гузаронида шуд.

Сараввал се нафар котиб аз ҳисоби 
аъзои ҳизб аз ташкилоти ибтидоии маз-
кур интихоб гардида, ҳисоботи раиси 
ташкилоти ибтидоии «Амонатбонк», 

тасдиқи нақшаи корӣ барои соли 2023, 
қабули қарорҳо вобаста  ба ҳаракати 
аъзои ҳизб ва дигар масъалаҳои ҷорӣ  
мавриди баррасӣ қарор гирифтанд. Дар 
интиҳо оид ба масъалаҳои баррасигар-
дида қарорҳои дахлдор қабул карда шуд. 

А . Ҷ О М Ӣ .

Дар муассисаи таҳсилоти миё-
наи умумии  №62 бо иштироки  раиси 
Шӯрои собиқадорони ҲХДТ дар вило-
яти Хатлон Аҳмадҷон Ализода ва раи-
си Кумитаи иҷроияи ҲХДТ дар ноҳияи 
Абдураҳмони Ҷомӣ Қосимова Назокат 
бо омӯзгорон мулоқот доир гардид. 

Нахуст, Аҳмадҷон Ализода  доир 
ба пешгирии падидаҳои номатлуб ми-
ёни наврасону ҷавонон, мубориза бар 
зидди терроризму экстремизм, рио-
яи қонунҳои амалкунандаи Ҷумҳурии 
Тоҷикистон ва тарбия дурусти навра-
сону ҷавонон дар рӯҳияи ватандӯстиву 
худогоҳӣ андешаронӣ намуд.

Сипас, Назокат Қосимова дар 

суҳбат зикр намуд, ки имрӯз аз тарафи 
Ҳукумати кишвар барои ба таълиму 
тарбия фаро гирифтани ҷавонон ҳама 
шароит ва имтиёзҳои зиёде фароҳам 
карда шудааст.

Сохта ба истифода додани 
мактабҳои наву замонавӣ, ҷудо наму-
дани квотаи Президентӣ, ташкили Мар-
кази миллии тестӣ гувоҳи таваҷҷуҳи 
бевоситаи Пешвои миллат мебошад, ки 
ба ҳамаи толибилмон шароити баробар 
муҳайё кардаанд.

рияи ҳизбии “Ҳамрози халқ”  
ва дигар кормандон ишти-
рок намуданд.  

Раиси Кумитаи иҷроияи 
Ҳизби Халқии Демокра-
тии Тоҷикистон дар ви-
лояти Хатлон Саидзода 
Ҷамшед Ҳамро, нахуст аз 
кормандон оид ба корҳои 
анҷомдодашуда дар ҳафтаи 
сипаригардида пурсон шуда, 
барои  таҳти назорати  қатъӣ 
қарор додани бандҳои про-
токоли ҳафтаинаи маҷлиси 
назоратӣ ба мудирони 
шуъбаҳо ва сарпарастони 
кумитаҳои иҷроияи ҳизб дар 
шаҳру ноҳияҳо супоришҳои 
мушаххас дод.

Дар маҷлис Қарори Ку-
митаи Иҷроияи Марказии 
Ҳизби Халқии Демокра-
тии Тоҷикистон таҳти №1, 

Ҷамшед Ҳамро, аз муо-
винон, мудирони шуъба 
ва бахшҳо, сарпарастони 
кумитаҳои иҷроияи шаҳру 
ноҳияҳо даъват ба амал 
овард, ки ҷиҳати омодагии 
ҳамаҷониба барои дар сатҳи 
баланд ба истифода супори-
дани бинои маъмурии Куми-
таи иҷроияи Ҳизби Халқии 
Демократии Тоҷикистон дар 
ноҳияи Данғара, баргузории 
маҷлиси Раёсати Кумитаи 
иҷроияи ҲХДТ дар вилоя-
ти Хатлон оид ҷамъбасти 
семоҳаи якуми соли 2023 
масъулияти бештар эҳсос 
намоянд.

Дар фарҷоми маҷлис 
зикр гардид, ки  дасту-
ру супоришҳои Куми-
таи Иҷроияи Марказии 
Ҳизби Халқии Демократии 
Тоҷикистонро зери назора-
ти қатъӣ гирифта, саривақт  
иҷроиши онҳо  таъмин карда 
шавад.  

    “Ҳамрози халқ”

аз 24 феврали соли равон 
“Дар бораи ҷамъбасти кур-
си бозомӯзӣ барои раи-
сони кумитаҳои иҷроияи 
ҲХДТ дар вилоятҳо ва 
шаҳру ноҳияҳои ҷумҳурӣ” 
мавриди таҳлилу баррасӣ 
қарор гирифт. Раиси Ку-
митаи иҷроияи вилоятии 
ҳизб вобаста ба ин мавзуъ 
иброз дошт, ки фаъолия-
ти ташкилотҳои ибтидоӣ, 
ҳаракати аъзои ҳизб, инти-
шори мавод дар сомонаи 
вилоятӣ, шабакаҳои иҷтимоӣ 
оид ба маводи муғризона  
ва корҳои тарғиботию 
ташвиқотӣ ҷиҳати сафар-
баркунии ҷавонон ба сафи 
Артиши миллӣ дар деҳу 
маҳалҳо тақвият бахшида 
шавад.

Дар идома Саидзода 

Хизмати Ватан - Модар қарзи муқаддаси 
ҳар як ҷавонмард ба ҳисоб рафта, ин мак-
таби бузурги тарбияи инсон дар руҳияи ма-
тонату ватандӯстӣ дар ташаккули афкору 
ҷаҳонбинии ҷавонон ва ҳисси ифтихор аз 
миллату ватандорӣ ва арҷгузорӣ ба арзишҳои 
муқаддас нақши муҳим мебозад.

Бо мақсади сарсабзу хуррам  гар-
донидани кӯчаю хиёбонҳои киш-
вар ҳамасола дар фаслҳои баҳору 
тирамоҳ маъракаи ниҳолшинонӣ 
ва кабудизоркунии муҳити зист 
вусъати тоза пайдо мекунад. 

ИЌДОМИ ЉАВОНМАРДОНА

К Ў Ш О Н И Ё Н .  5 3  Њ А З О Р У  6 0 0
Б Е Х  Н И Њ О Л  Ш И Н О Н И Д А  Ш У Д

Дар ин шабу рӯз, ки дар кишварамон 
маъракаи сафарбаркунии ҷавонон ба 
хизмати ҳарбӣ идома дорад, ҳамарӯза 

Дар доираи чунин  иқдомҳо 
дар шаҳру навоҳии вило-
яти Хатлон  даҳҳо намуди 
гулу гулбуттаҳо ва дарахтони 
мевадиҳандаву ороишӣ шино-
нида мешавад.

 Биноба иттилои Назрул-
ло Эргашов, сардори шуъбаи 
ҳифзи муҳити зисти ноҳияи 
Кӯшониён,  соли ҷорӣ дар 
кӯчаю хиёбонҳои ноҳия 53 
ҳазору 600 бех ниҳолҳои 
ҳамешасабз шинонида шуда-
аст, ки 109 фисади нақшаро 
дар бар мегирад. Дар бароба-
ри дарахтони ҳамешасабз ва 
ороишӣ, инчунин, 308 ҳазору 
600 бех гулу гулбуттаҳои ран-
горанг шинонида шудааст, ки 
аз ин шумора 35 ҳазору 600 
бех лола,  35 ҳазор бех сад-
барг ва 300 ҳазору 100 бехи 
дигарро навъҳои гуногуни 
гулу буттаҳои ороишӣ ташкил 
медиҳад.

навбатии шаҳрвандони солҳои тавал-
луди 1996-2005 Ҷумҳурии Тоҷикистон 
ба хизмати ҳарбӣ”  хизмати Ватан-Мо-
дарро масъулияти муҳими шаҳрвандӣ 
шуморида, қарзи муқаддаси хешро 
дар ҷузъу томҳои низомии мамлакат 
сарбаландона иҷро карда истодаанд, 
баъди адои хизмати ҳарбӣ низ дар 
рушду нумуи соҳаҳои гуногуни хоҷагии 
халқи кишварамон саҳми арзанда 
хоҳанд гузошт.

Қувваҳои мусаллаҳи кишвар яке аз 
рукнҳои муҳими давлатдорӣ ва сипари 
боэътимоди он ба ҳисоб рафта, бидуни 
он ягон кишвар наметавонад истиқлоли 
комили худро таъмин намояд. Биноан, 
ҷавонони далеру матиниродаи мо ба 
хубӣ дарк менамоянд, ки ватандориву 
ватандӯстӣ, расидан ба қадри сарзами-
ни аҷдодӣ ва ҳифзу осудагиву оромии 
он барои ҳар фарзанди бонангу номуси 
миллат қарз ва ҳам фарз аст.

Мавриди зикр аст, ки бо мақсади 
баланд бардоштани маърифа-
ту ҷаҳонбинӣ ва ҳисси худшино-
сиву ватанпарастӣ, пос доштани 
муқаддасоти миллӣ, имрӯзҳо Куми-
таи иҷроияи Ҳизби Халқии Демокра-
тии Тоҷикистон дар вилояти Хатлон  
дар  ҳамаи 25 шаҳру навоҳии вило-
ят  оид ба сафарбаркунии ҷавонони 
синни даъватӣ ба хизмати ҳарбӣ 
корҳои тарғиботиву ташвиқотӣ ва 
фаҳмондадиҳиро ба роҳ монда, шумо-
раи сарбози ихтиёрӣ рӯз аз рӯз зиёд 
гардида истодааст.

“Ҳамрози халқ”

даҳҳо нафар ҷавонони ватандӯст 
ихтиёрӣ ба сафи Қувваҳои мусаллаҳи 
кишвар шомил гардида истодаанд.

Аз ҷумла, дар сафи садҳо даъват-
шавандагон ба хизмати ҳарбӣ  му-
тахассиси шуъбаи умумии Кумитаи 
иҷроияи Ҳизби Халқии Демократии 
Тоҷикистон дар вилояти Хатлон, узви 
фаъоли ТҶҶ “Созандагони Ватан” Аб-
дурауф Қаландарзода низ бо амри 
дилу ҳисси баланди ватандӯстӣ ба 
сафи Артиши миллӣ пайваст.

Абдурауф Қаландарзода аз узви 
ҷавону фаъоли  Ҳизби Халқии Демо-
кратии Тоҷикистон ба ҳисоб меравад, 
ки давоми фаъолияти назаррасаш дар 
Кумитаи иҷроияи  Ҳизби Халқии Демо-
кратии Тоҷикистон дар вилояти Хатлон 
бо ҳисси баланди масъулиятшиносӣ 
дар иҷрои вазифаҳои бар зиммадош-
тааш ва саҳми фаъолона дар татбиқи 
ҳадафҳои ҳизбӣ намунаи ибрат барои 
ҳамсолони худ мебошад. Маҳз чу-
нин ҷавонписарони шуҷои Ватан, ки 
бо дарки моҳияти иҷрои саривақтии 
Фармони Президенти Ҷумҳурии 
Тоҷикистон, Сарфармондеҳи Олии 
Қувваҳои Мусаллаҳи Ҷумҳурии 
Тоҷикистон, Генерали артиш муҳтарам 
Эмомалӣ Раҳмон “Дар бораи ба эҳтиёт 
рухсат додани хизматчиёни ҳарбие, ки 
муҳлати муқарраргардидаи хизмати 
ҳарбиро адо намудаанд ва даъвати 

Кормандони ташкилоту 
муассисаҳо дар якҷоягӣ бо 
сокинони ноҳия бо як рӯҳияи 
баланд ҷиҳати сарсабзу хур-
рамгардонии диёри хеш ба 
ҳашари дастаҷамъона ба-
ромада, кӯчаву хиёбонҳоро 
бо ниҳолони сояафкану 
ҳамешасабз ва гулу буттаҳои 
ороишӣ сарсабзу зебо гар-
донидаанд. Аксарияти гулу 
гулбуттаҳо ва дарахтони 
ороишӣ ва ҳамешасабз дар 
ҳудуди ҷамоатҳои шаҳраки 
Исмоили Сомонӣ ва Ҷамоати 
шаҳраки Бӯстон-қалъа, ин-
чунин дар назди ташкилоту 
идораҳои ноҳия шинонида шу-
дааст. Барои хушк нашудан ва 
нашъунамо ёфтани онҳо масъ-
улин чораҳои зарурӣ андеши-
даанд.

Тавре Назрулло Эрга-
шов иброз дошт, аксария-
ти ниҳолон ва гулу буттаҳои 
ороишӣ аз боғпарварону 
хоҷагиҳои гулпарвари ватанӣ 
харидорӣ карда мешавад. Да-
воми соли 2023  барои сайри 
гули лола дар Фурудгоҳи бай-
налмилалии ноҳия беш аз 35 
ҳазор бех гулҳои рангоранги 
мавсимии лола ва дарахтони 
ҳамешасабзу ороишӣ  шинони-
да шудааст. Мақсад аз иқдоми 
мазкур ин пеш аз ҳама, сар-
сабзу зебо гардонидани гирду 
атрофи фурудгоҳ мебошад. 
Танҳо давоми се моҳи аввали 
соли 2023  9 ҳазору 800 бех 
ниҳолони ороишӣ, аз қабили 
туя, мажвелӣ ва дигар намуди 
дарахтони ороишӣ шинонида 
шудааст.

Тибқи маълумотҳо дар соли 
2022 дар Ҷамоати шаҳраки 
Бӯстонқалъа беш аз 3 ҳазору 
500 бех дарахтони сояафкан 
шинонида шуда буд, - мегӯяд 
Назрулло Эргашов. Аммо со-
лона баъзе аз ниҳолони шино-
нида шуда, бинобар саривақт 
бо об таъмин нагардидан ва 
нигоҳубини хуб  надоштан 
хушку хазон мешаванд. 

Имрӯзҳо дар бархе аз 
шоҳроҳҳо дида мешавад, 
ки дарахтони сояафкан дар 
зери хатҳои барқ ва заҳбуру 
заҳкашҳо шинонида шуда-

анд, ки чандон қобили қабул 
нест. Зеро баъди бузург шу-
дан ба хатҳои барқ халал во-
рид мекунанд. Бинобар ин, 
бо мақсади пешгирӣ аз ин 
ҳолатҳо аз ҷониби масъулини 
ҳифзи муҳити зист миёни со-
кинону кормандони ташкило-
ту идораҳо суҳбату вохӯриҳо 
гузаронида мешавад, - мегӯяд 
сардори шуъбаи ҳифзи муҳити 
зисти ноҳияи Кӯшониён, Наз-
рулло Эргашов.

Аҳлиддини МУБОРАКШОҲ,
“Ҳамрози халқ”

Эзоҳ: Маълумот мутобиқ ба маркази вилояти Хатлон - шаҳри Бохтар манзур шудааст. Фарқият дар ҷанубу ғарби вилоят (водиҳои 
Айвоҷ) 7-12 ва дар ҷанубу шарқи он (водиҳои Муъминобод) 10-14 дараҷа нисбат ба иттилои мазкурро ташкил медиҳад. 

Вазъи ҳаво дар вилояти Хатлон барои ҳафт рӯз

Дурустии миёнаи 
пешгӯиҳои ҳаво
80-85% аст.

Сарчашма:
www.gismeteo.ru

ЊОСИЛИ ЌУЛФИНАЙ
БА БОЗОР БАРОМАД

Дар вилояти Хатлон ҷамъоварии ҳосили қулфинай оғоз 
шудааст. Деҳқонону хоҷагидорон, ки навъҳои гуногуни ин 
маҳсулоти барвақтиро дар гармхонаҳо парвариш кардаанд, 
иброз медоранд, ки имсол ҳосил дар замин фаровон аст. 
Рӯзҳои аввали бардоштани ҳосил нархи як килограмми он 
дар бозорҳои шаҳри Бохтар 30 сомониро ташкил дода, ха-
ридорон аз қимат будани он изҳори нигаронӣ доранд. 

Ч А Р О  Н А Р Х 
3 0  С О М О Н Ӣ  А С Т ?

Вахш аз ноҳияҳои овоза-
дор дар самти парвариш ва 
истеҳсоли ин навъи маҳсулоти 
кишоварзӣ дар миқёси вило-
ят шинохта шудааст. Хусу-
сан, Ҷамоати шаҳраки Кирови 
ноҳия, ки аксарияти сокинони 
шаҳраки мазкур ба кишту пар-
вариши қулфинай машғуланд. 
Ҳамасола аз аввалинҳо шуда, 
маҳсулоташонро ба бозор ме-
бароранд. 

Зимни сафари корӣ ба 
Ҷамоати шаҳраки Кирови 
ноҳияи мазкур аз  якчанд 
гармхонаҳои сокинон дидан 
намудем, ки дар онҳо соки-
нон парвариши қулфинай ва 
помидору бодирингро  ба роҳ 
мондаанд. Дар ин шабу рӯз 
деҳқони пуртаҷриба Бобоҷон 
Одинаев бо аҳли хонаводааш 
ба ҷамъоварии ҳосили тути 
заминӣ машғул аст. 

Тавре изҳор медорад 7 сол 
пеш бо аҳли оилааш хоҷагии 
деҳқонии «Бобоҷони Одина»-
ро таъсис дода, ҳамагӣ 
машғули деҳқонӣ мебошанд. 
Масоҳати замини хоҷагии 
деҳқонӣ як гектарро ташкил 
дода, аҳли оила дар он 20 
гармхона бунёд кардаанд, ки 
дар 10-тои он кишти қулфинай 
ба роҳ монда шудааст. 

Мо аслан навъи қулфинайи 
русиягиро парвариш менамо-
ем, ки барои содирот ба ди-
гар минтақаҳо мувофиқ мебо-
шад, мегӯяд роҳбари хоҷагии 
деҳқонии “Бобоҷони Одина”. 

- Дар як чинак то 300 кило-
грамм ҳосил мегирем. Харидо-
рон маҳсули дастранҷи моро 
аз сари замин бо нархи 25-30 
сомонӣ харидорӣ менамоянд. 
Одатан моҳи июн шинонидани 
бутаи қулфинайро шуруъ наму-
да, ҷамъоварии ҳосил охирҳои 
моҳи март ва аввалҳои моҳи 
апрел оғоз гардида, то моҳи май 
идома меёбад.

Аммо аз суҳбат бо харидо-
рони бозорҳои минтақа маъ-
лум гардид, ки бармеояд, ки 
нархи ин маҳсулоти хуштамъи 
барвақтӣ қимат буда, на ҳама 
сокинон имкони харидории онро 
доранд. Аммо қаҳрамони мо 
Бобоҷон Одинаев  иброз медо-
рад, ки азбаски онҳо доруҳои 
азотию заҳр химикатҳоро барои 
ҳашароти зараррасон ва арма-
туру плёнкаро бо нархи гарон 
харидорӣ мекунанд, бинобар ин, 
хароҷоти он ба нархи маҳсулот 
таъсири худро мерасонад. 

А З  Б О З Г А Ш Т  Б А 
В А Т А Н  Т О  Т А Ш К И -
Л И  Ҷ О Й И  К О Р

Хонаводаи Одинаевҳо 
аз субҳ то шом дар замин 
заҳмат кашида, аз ин ҳисоб 
рӯзгорашонро таъмин меку-
нанд. Бобоҷон Одинаев қабл аз 
ташкили хоҷагии деҳқонӣ ба-
рои пайдо кардани кори муно-
сиб ва пул ба Федератсияи Ру-
сия рафт, вале бо мушкилиҳои 
мисли пайдо кардани ҷойи 
кор, сари вақт нагирифтани 
ҳақмузд, ҳуҷҷатгузорӣ ва дур 
аз зану фарзанд ӯро дубора ба 
Ватан овард.

«Тақрибан 50 ҳазор сомонӣ 
аз бонк қарз гирифтем. Ар-
матуру плёнка ва тухмиҳои 
хушсифати зироату полезӣ 
харидорӣ карда, деҳқониро 
сар кардем. Шабу рӯз заҳмат 
кашида, қарзи бонкро пардохт 
кардем ва вазъи иқтисодии 
оилаамонро низ беҳ сохтем»,- 
мегӯяд Б. Одинаев. 

-Парвариши қулфинай 
заҳмат ва хароҷоти зиёдро та-
лаб мекунад, вале даромади 
хуб дорад. Ҳоло ягона ман-
баи даромади хонаводааш аз 
ҳисоби як гектар замин аст. 
Бо ташкил кардани хоҷагии 
деҳқонӣ фарзандашро аз азоби 
муҳоҷират раҳо кардааст.

О Р З У И  Б О Б О Ҷ О Н
О Д И Н А Е В

Мусоҳиби мо ҳангоми сафар 

ба хонаҳои хешутабор дар ин 
ё он ноҳия заминҳои бекорхо-
бида ва ё мақсаднок истифо-
да нашударо мушоҳида ме-
кунад, ки мегӯяд чунин ҳолат 
ҳам ба иқтисодиёти оилаҳо 
ва ҳам давлат таъсири манфӣ 
мерасонад. Замин бойгарии 
давлат аст. Яке аз омилҳои 
асосии рушди иҷтимоию 
иқтисодии мамлакат ин 
мақсаднок истифода шуда-
ни ҳар порча замин ва зиёд 
кардани ҳаҷми истеҳсоли 
маҳсулоти ватанӣ мебошад. 

Ин оилаи заҳматкаш дар ба-
робари парвариши қулфинай, 
инчунин дар 10 гармхонаи дигар 
низ қаламфури ширин шинони-
дааст. Ниҳолҳои қаламфури 
зери плёнка нашъунамои хуб 
дошта, барои ҷамъоварии 
ҳосил ва фурӯши он рӯзҳои ба-
шумор мондааст. Харидорон 
аз дигар минтақаҳои ҷумҳурӣ 
омада, ба кори деҳқонии онҳо 
аҳсан мегӯянд. Мегӯяд барои 
ҳосили хуб ба даст овардан, 
бояд заҳмат кашид. Деҳқонӣ 
кори соддаву осон нест.

«Гармхонаҳои мо бо усули 
қадимӣ сохта шудаанд. Гоҳҳо 
дар шамолу барф вайрон ме-
шаванд. Орзу дорем, ки ягон 
шарикони рушд ё сарпара-
сте дар сохтани гармхонаҳои 
замонавӣ кумак кунад. Дар 
ин сурат мо метавонем, 
ки истеҳсоли маҳсулоти 
барвақтиро зиёд намоем»,- 
изҳор дошт дар фарҷоми 
суҳбат Бобоҷон Одинаев.

М А Й Д О Н И  К И Ш Т И
Қ У Л Ф И Н А Й  З И Ё Д
М Е Ш А В А Д

Хоҷагидорон сол аз сол 

майдони кишти қулфинайро 
дар Ҷамоати шаҳраки Кирови 
ноҳияи Вахш зиёд карда, дар 
таъмини амнияти озуқавории 
мамлакат саҳм мегузоранд. 
Ба гуфтаи Маҳмадшеф 
Раҳмонов, муовини раиси 
Ҷамоати шаҳраки мазкур им-
сол дар ҳудуди шаҳрак дар 
майдони 150 гектар замин 
кишти қулфинай гузаронида 
шудааст, ки нисбати соли гу-
зашта ҳосил беҳтар аст.

«Аз ҳолати заминҳои ко-
рам ва кори деҳқонон зуд-зуд 
дидан мекунем. Ҳар порча 
замин мақсаднок истифода 
шуда истодааст. Ба ҳамагон 
маълум аст, ки ҳамасола 
аз аввалинҳо шуда, ҳосили 
қулфинайи Ҷамоати шаҳраки 
Киров дастраси харидорон ме-
гардад. Имсол обу ҳаво барои 
ин навъи маҳсулоти кишовар-
зии барвақтӣ мусоид омад. 
Хоҷагидорон аз ҳосили гириф-
таашон қаноатманд ҳастанд»,- 
мегӯяд М. Раҳмонов.

Дар Ҷамоати шаҳраки Ки-
рови ноҳияи Вахш як ҳазору 
245 адад хоҷагиҳои деҳқонӣ 
фаъолият дошта, дар онҳо 
қариб ҳамаи намуди маҳсулоти 
барвақтии кишоварзӣ парва-
риш карда мешавад. Ба ҳолати 
11 апрели соли равон танҳо аз 
ин ҷамоат 46 тонна қулфинай 
истеҳсол шудааст, ки ба берун 
аз вилояти Хатлон низ соди-
рот шуда истодааст. Ба гуфтаи 
деҳқонон ҷамъоварии ҳосили 
қулфинай то моҳҳои май ва 
июн идома меёбад.

Амонҷон МУҲИДДИНОВ,
«Ҳамрози халқ»

Дар мавриди афзоиши 
пошхӯрии оилаҳо ва омилҳои 
коҳиш додани ин раванди 
иҷтимоӣ ҳанӯз дар охирҳои 
асри 18 файласуфи амрикоӣ 
Уилям Дюрант  нигошта буд, 
ки дар баробари гузариш ба 
ҳазорсолаи саноату шаҳрсозӣ 
инсоният ба вижа ҷинси ла-
тиф аз оила дида ба моликият 
ва шуғлу фаъолиятҳои касби-
ву ҷамъиятӣ ниёзу таваҷҷуҳ 
хоҳад кард, ки ин боиси коҳиш 
ёфтани фарҳанги оиладорӣ ва 
ҷудошавии хонаводаҳо мегар-
дад. Дар ин марҳилаи ҳассос 
ҷомеаи саводманду пешрафта 
баъди соҳиби касбу ҳунар ва 
соҳибмулк шудан, ё аз синни 
30 сола боло таваҷҷуҳ ба бар-
по намудани оила хоҳанд кард. 
Фарзияи дигар ин аст, ки насли 
замони нав масъалаи издивоҷи 
расмиро ба муҳлати  дароз ба 
таъхир мегузоранд, ки ин ҳолат 
то ба буҳрони демографӣ 
оварда мерасонад. Аммо дар 
дигар қораҳои олам пошхӯрии 
бесобиқаи хонаводаҳо ҷомеа 
ва давлатҳоро водор мена-
мояд, ки барои пешгирӣ аз ин 
буҳрони иҷтимоӣ тадбирҳои 
ҷиддӣ биандешанд.

Ҳаминак, баъди анқариб 
200 сол фарзияҳои пешо-
вардаи донишмандони сатҳи 
ҷаҳонӣ ба воқеият табдил 
ёфт ва анқариб 40-50 сол 
пеш мардумони мамолики 
Ғарб  ба ин раванд рӯ ба рӯ 
шуда буданд. Ҳатто, даво-
ми 20 соли охир коҳишёбии 
фарҳанги оиладорӣ дар ин 
кишварҳо то дар доираҳои 
зиёӣ ва элитаи сиёсӣ барма-
ло мушоҳида мешавад. 

Мутаассифона, солҳои 
охир афзоиши ҳодисаҳои 
пошхӯрии оилаҳо дар 
кишварҳои пасошӯравӣ, аз 
ҷумла, Ҷумҳурии Тоҷикистон 
низ мушоҳида мешавад. 

Феълан, бекоркунии ақ-
ди никоҳи расмӣ сабабу 
омилҳои зиёд дошта, ба қавли 
ҷомеашиносон ҳар як ҳолати 
ҷудошавии ҳамсарон иллату 
омилҳои хоси худро дорад. 
Аммо дар умум ноомодагии 

Б А Р О И  П О Й Д О Р И И  О И Л А Ҳ О
ТА Д Б И Р ҲО И  Ҷ И Д Д Ӣ  М Е Б О Я Д . . . 

Пошхӯрии оилаҳои ҷавон аз  мавзӯъҳои 
мубрами ҷомеа ба ҳисоб рафта,  корши-
носону пажуҳишгарони масоили иҷтимоӣ 
омилҳои афзоиши ин раванди хатарзои 
ҷомеа ва роҳҳои пешгирӣ аз  онро маври-
ди омӯзиш қарор додаанд. 

ҷавонон ба ҳаёти мустақилона, 
безурётӣ, муҳоҷирати меҳнатӣ, 
коҳиш ёфтани одобу ахлоқ, да-
холати зодмандони навхона-
дорон, мушкилоти иқтисодиву 
иҷтимоӣ ва норасоии манзи-
ли зист аз сабабҳои асосии 
баҳсу мунозира ва пошхӯрии 
хонаводаҳо арзёбӣ мегардад. 

Дар ҳамин ҳол равонши-
носон омилҳои дигари аз 
ҳам пошхӯрии оилаҳоро ба 
номувофиқии одобу ахлоқи 
ҳамсарон, бо интихоби зод-
мандон оила барпо намуда-
ни ҷавонон ва ҳисси зебо-
ипарастиву зоҳирпарастии 
баъзе ҷавонон марбут медо-
нанд.  Бештари вақт шоҳиди 
ҳолатҳое мешавем, ки зан ё 
шавҳари ҷавон ҳамсари инти-
хобнамудаи волидонам чеҳраи 
зебо надорад гуфта, хоҳони 
бекор кардани ақди никоҳи худ 
мешаванд, ки ин аз буҳрони 
маънавӣ ва сатҳи пасти 
маърифатнокии онҳо дарак 
медиҳад, - мегӯяд мусоҳиби мо 
Ҳакимзода Нуралӣ Акрам. 

– Дар зиёд ҳолатҳо дух-
тарон аз хонадони тозакору 
сарватманд ва ё оилаҳои аҳли 
илму фарҳанг ба  хонадоне 
арӯсӣ мекунанд, ки муҳити хо-
надони ҳамсарашон аз лиҳози 
иқтисодиву сатҳи донишу 
маърифат барои онҳо ному-
носиб менамояд ва ё баръ-
акс духтарони аз хонадони 
миёнаҳол ба ҷавонписарони 
аз оилаҳои дорову сарват-
манд издивоҷ намуда, пас он, 
таънаву маломат ва паст за-
дани шаъну шарафи як ҷониб 
боиси дилсардӣ ва ҷудошавии 
оилаҳои ҷавон мегардад.

Ҳамчунин, сабабҳои дигаре, 
ки боиси баҳсу муноқишаҳо ва 
билохира ба аз ҳам пошхӯрии 
оилаҳо оварда мерасонад, ин 
мушкилиҳои иҷтимоӣ, таъсири 
телефонҳои мобилӣ ва тамо-
шои филмҳои туркӣ мебошад, 
ки ҷавонон ба хусус, бонувон 
тавассути воситаҳои идеологӣ 
мағзшӯӣ мешаванд, - иброз 
медорад, сокини вилояти Хат-
лон Маҳмадраҷаб Рустамов. 

- Мутаассифона, бону-

вони мо ончунон зери таъ-
сири сил-сила филмҳои 
туркӣ мондаанд, ки соати 
оғози сериали навбатӣ ҳама 
масъулиятҳои хонаводагӣ ва 
шуғлҳои рӯзмарраи худро ка-
нор мегузоранд, то он филм-
ро тамошо кунанд. Ҳолатеро 
медонам, ки ҷавонзан сар-
гарми тамошои филми туркӣ 
ҳатто барои ҳамсари худ, 
ки ба сӯйи коргоҳаш шитоб 
дошт, дастархон наорост ва 
баҳси бетаваҷҷуҳии занон 
ба арзишҳои оилавӣ боиси 
пошхӯрии ин оилаи ҷавон 
гардид. 

Тибқи маълумотҳои оморӣ 
танҳо дар соли 2022 дар ви-
лояти Хатлон 3 ҳазору 907 
ҳолати бекоркунии ақди никоҳ 
ба қайд гирифта шудааст, ки ин 
боиси нигаронист. Бо мақсади 
пешгирӣ аз пошхӯрии оилаҳо 
имрӯзҳо дар тамоми шаҳру 
навоҳии вилоят тадбирҳои му-
ҳим андешида шуда истодааст. 

Бинобар гуфтаи Мирсай-
зода Ҳуронбӣ Ҳамро, мудири 
шуъбаи сабти асноди ҳолати 
шаҳрвандии Вазорати адли-
яи Ҷумҳурии Тоҷикистон дар 
шаҳри Бохтар, ҷиҳати пешгирӣ 
аз ҷудошавии оилаҳо онҳо дар 
якҷоягӣ бо намояндагони дигар 
мақомоти марбута як сил-сила 
чорабиниҳои фаҳмондадиҳиро 
миёни қишрҳои гуногуни ҷомеа 
ба роҳ мондаанд. Зимни 

суҳбату вохӯриҳо бо сокино-
ни шаҳр омилҳои сар задани 
баҳсу нофаҳмиҳои хонаводагӣ, 
роҳҳои пешгирӣ аз бекорша-
вии ақди никоҳ баррасӣ гар-
дида, ба хусус, ба бонувони 
ҷавон ва модарону сарварони 
хонаводаҳо тавсияҳои муфид 
дода мешавад.

Дар се моҳи соли ҷорӣ дар 
шаҳри Бохтар 137 ақди никоҳ 
ба қайд гирифта шуда, омори 
бекор кардани ақди никоҳи 
шаҳрвандон бошад ба 42 адад 
мерасад, ки нисбат ба ҳамин 
давраи соли гузашта бекор-
кунии ақди никоҳи давлатӣ як 
адад кам ба расмият даровар-
да шудааст. Аммо шумораи 
фарзандони ноболиғ аз ҳисоби 
ин теъдод оилаҳои пошхӯрда 

ба 67 нафар мерасад, 
ки ҳамаи кӯдакони 
ноболиғ дар тарбияи 
модарони худ қарор 
доранд, - иброз дошт 
дар идома Мирсайзо-
да Ҳуронбӣ. 

-  Баъди омӯзиш 
ва натиҷагирӣ аз 
пурсишҳои иҷтимоӣ 
ба хулосае омадем, 
ки аз ин ба баъд 
суҳбату вохӯриҳои 
фаҳмондадиҳиро ми-
ёни сокинон бо иш-
тироки солмандони 
обрӯманд ва бонувони 
собиқадор, ки дар ба-
робари  фаъолиятҳои 
ҷамъиятӣ дар бунёду 

устувории оилаҳои намунавӣ 
муваффақ мебошанд, беш-
тар ба роҳ монем. Дар ин 
вохӯриҳои ошкорову рӯ ба рӯ 
бо мардум аз таҷрибаи ҳаётӣ 
ва фарҳанги хонаводагии 
шахсиятҳои шинохтаи шаҳри 
Бохтар баҳравар мегарданд. 
Таҷрибаи рӯзгор ва самараи 
тадбирҳои дар самти пешгирӣ 
аз пошхӯрии оилаҳо андеши-
да шудааст, ки имрӯз баъзе 

ҷавонони худогоҳ нахуст касбу 
ҳунар омӯхтаву соҳиби ҷойи 
кору шуғлҳои даромаднок ва 
манзилу моликияти хусусӣ шу-
да, пас он, издивоҷ мекунанд. 

Пӯшида нест, ки дар 
самти пешгирӣ аз баҳсу 
муноқишаҳои оилавӣ, ки ба 

ҷудошавӣ оварда мерасонад, 
хоса бонувон ба кумаку маш-
варати мутахассисони равон-
шинос ва ҳуқуқшиносон ниёз 
доранд, ки дар бисёр маврид 
баъди бекор шудани ақди 
никоҳашон бе ҳаққу ҳуқуқ ба 
моликият ва манзили зист 
мемонанд. Масъалаи дига-
ри ташвишовар ин раванди 
муҳоҷирати меҳнатӣ мебошад, 
ки баъзе ҷавонмардони мо 
ба хотири гирифтани мақоми 
душаҳрвандӣ ақди никоҳи 
давлатиро бо ҳамсарони асо-
сии худ бекор мекунанд. Гар-
чанде онҳо дар асоси никоҳи 
мусулмонӣ зиндагии якҷояи 
худро идома медиҳанд, аммо 
ин амали онҳо дар оянда 
оқибатҳои ногувор дорад, ки 
таъсири манфии он аз ҳоли 
ҳозир эҳсос мешавад. Маврид 
ба ёдоварист, ки донишман-
дони илми дин ҳам дар асо-
си аҳкоми шариат ва мазҳаби 
Имоми Аъзам (р) бекор кар-
дани ақди никоҳи расмиро ба-
рои фарди мусулмон мамнуъ 
мешуморанд. Аз сӯи дигар, 
бо мақсади беҳдошти шаро-
ити кору зиндагӣ дар хориҷи 
кишвар, бекор намудани ақди 
никоҳ аз ҷониби муҳоҷирони 
корӣ ин теша задан бар решаи 
бунёдии фарҳангу арзишҳои 
миллии хеш аст. Зеро ҷомеаи 
солим аз оила ва насли дар 
муҳити солими хонаводагӣ 
тарбиягирифта ташаккул меё-
бад. Рушду пешрафти ҷомеа 
устувориву пойдории мил-
лату давлат аз оилаи солим 
вобастагӣ дорад ва шароити 
иқтисодиву иҷтимоӣ, фарҳанги 
волои хонаводагӣ ба тарбияву 
ба воя расидани насли босаво-
ду соҳибмаърифат ва кадрҳои 
ояндасози миллату давлат му-
соидат мекунад. 

Ҷамолиддин УСМОНИЁН, 
“Ҳамрози халқ”

ЊУНАРМАНДЕ МАШЊУР 
БО РАЉАБИ ТАБАЌБОЗ

Мавсуф барандаи ҷоизаи 
умумииттифоқии эҷодиёти халқ дар 
шаҳри Маскав буда, дар Озмун-
фестивалҳои вилоятиву ҷумҳуриявӣ  
ҳунарнамоӣ карда, соҳиби даҳҳо иф-
тихорномаву дипломҳои фахрӣ гар-
дидааст. Инчунин, ҳунари волои ӯ, ки 
дар иҷрои рақси ҳазломез, мардона 
ва рақс бо табақ инъикос ёфтааст, дар 
натиҷаи экспедитсияи мардумшиносӣ 
ва фарҳангшиносии кормандо-
ни Пажуҳишгоҳи илмӣ-таҳқиқотии 
фарҳанг ва иттилооти Вазорати 
фарҳанги Ҷумҳурии Тоҷикистон эъти-
роф шуда, дар шумораи 8-уми китоби 
«Фарҳанги ғайримодии халқи тоҷик» 
(Душанбе: «Истеъдод», 2019) низ сабт 
гардидааст. Узви Ҳизби Халқии Демо-
кратии Тоҷикистон буда, дар тарғибу 
ташвиқи сиёсати фарҳангии давлат ва 
Ҳукумати Ҷумҳурии Тоҷикистон фаъо-
лона талош меварзад. Аз суҳбат бо ин 
шахси саропо ҳунар бармеояд, ки ҳаёт 
ва ҳунари ин шахси фарҳангӣ мояи 
ифтихори халқи тоҷик буда, рӯзгори 
пасисарнамудаи ӯ барои наслҳои оян-
да намунаи ибрат мебошад.

– Солҳои зиёдест, ки Шумо дар 
муассисаҳои таҳсилоти миёнаи умму-
ии № 1, №20, инчунин дар филиали 
Коллеҷи омӯзгорӣ ва Литсейи хонанда-
гони болаёқати ноҳияи Абдураҳмони 
Ҷомӣ  ба ҳайси омӯзгори фанҳои 
алифбои ниёгон, санъати тасвирӣ ва 
роҳбари маҳфили бадеӣ кор намуда-
ед. Ҳамчун омӯзгор бо аҳли фарҳанги 
ноҳия низ ҳамкорӣ доштед. Оё дар 
самтҳои гуногун фаъолият кардан ба-
роятон мушкилӣ эҷод намекард?

– Гарчанде ман омӯзгори фанҳои 
алифбои ниёгон, санъати тасвирӣ ва 
роҳбари маҳфили бадеии муассисаҳои 
таҳсилоти умумӣ бошам ҳам, дар 
фестивал-озмунҳои ҳунарҳои марду-
мии ноҳиявӣ, вилоятӣ ва ҷумҳуриявӣ бо 
шавқу рағбати зиёд иштирок мекардам 
ва ҳунарамро доимо сайқал медодам. 
Имрӯзҳо ҳам бо шуъбаи фарҳанги ноҳияи 
Абдураҳмони Ҷомӣ ҳамкории зич дорам.

Сарватманде аз утоқаш 
ба берун нигоҳ кард ва мар-
деро дид, ки аз қуттии пар-
тов дунболи чизе мегардад 
ва бо худ гуфт: Худоро шукр, 
ки фақир нестам!

Марди фақир атрофаш-
ро нигоҳ кард ва девонаеро 
бо рафторҳои аҷиб дар кӯча 
дид ва бо худ гуфт: Худоро 
шукр, ки девона нестам!

Маҳмадраҷаб Рустамов зодаи ноҳияи 
Абдураҳмони Ҷомӣ, хатмкардаи Донишкадаи 
фарҳанг ва ҳунарҳои зебои Тоҷикистон ба 
номи Мирзо Турсунзода  буда, бо нишонҳои 
сарисинагии «Аълочии фарҳанги Ҷумҳурии 
Тоҷикистон» ва «Аълочии маориф ва илми 
Ҷумҳурии Тоҷикистон» сарфароз гардидааст. 

П А Н Д И 

Р Ў З

Он девона дар кӯча мо-
шини "Ёрии таъҷилӣ"-ро дид, 
ки бо худ бемореро ҳамл ме-
кард ва гуфт: Худоро шукр, 
ки бемор нестам!

Бемор дар беморхона 
ҷасадеро дид, ки ба сардхо-
на мебаранд. Гуфт: Худоро 
шукр, ки зиндаам!

Мантиқ: Фақат як мур-
да наметавонад аз Худо 

– Мо хуб медонем, ки Шумо бо 
вуҷуди ҳунари раққосӣ доштана-
тон, инчунин соҳиби чанд ҳунар низ 
ҳастед. Дар урфият мегӯянд, ки барои 
як мард чил ҳунар кам аст. Мегуфтед, 
дар ҳаёт кадом ҳунарҳоро омӯхтаед?

– Бояд қайд кард, ки зиндагӣ ин 
худ мубориза аст. Ҳаёт маҷбур меку-
над, ки одам барои таъмини рӯзгори 
худ ба ҳар коре даст занад. Ман низ 
чун дигар шаҳрвандони ҷумҳуриамон 
зиндагии шоҳона надошта бошам ҳам, 
вале дар ҳунаромӯзӣ нисбат ба дига-
рон бештар талош меварзам. Ҳаёт во-
дорам намуд, ки якчанд ҳунарро азбар 
намоям. Агар худситоӣ нашавад, ка-
мина аз иҷрои касбу ҳунарҳои раққосӣ, 
омӯзгорӣ, санъатшиносӣ, рассомӣ, 
суратгирӣ, хаттотӣ, ҳаҷвнигорӣ, ровигӣ 
ва деҳқонӣ ба хубӣ мебароям.  

– Аз тарҷумаи ҳолатон маълум ме-
гардад, ки Шумо бо ҳунари раққосӣ на 
танҳо дар ноҳия, вилоят ва ҷумҳурӣ 
машҳур гардидаед, балки Шуморо бо 
ин ҳунар дар хориҷ аз кишвар ҳам 
хуб мешиносанд. Мегуфтед, ки дар 
кадом мамлакатҳои хориҷӣ сафари 
ҳунарӣ анҷом додаед?

– Соли 1987 дар шаҳри Маскав 
фестивали умумииттифоқии эҷодиёти 

халқ дар Қасри Кремли анҷуманҳо 
баргузор гардид, ки дар он иштирок 
карда, соҳиби ҷоизаи умумуиттифоқӣ 
гардидам. Соли 1988 низ дар фестива-
ли байналхалқии фолклорӣ, ки он ҳам 
дар шаҳри Маскав баргузор шуда буд, 
бо рақси табақ ҳунарнамоӣ кардам, ки 
он аз ҷониби ҳакамони озмун ҳамчун 
беҳтарин рақси эҷодиёти мардумии 
собиқ Иттиҳоди Шӯравӣ пазируфта 
шуд ва он дар хазинаи сабти тиллоии 
шаҳри Маскав то ҳанӯз маҳфуз аст. 

Соли 1991 бори сеюм дар фе-
стивали фолклории мардумони 
кӯҳистон, ки дар шаҳри Закомпанияи 
Ҷумҳурии Полша баргузор гардида 
буд, иштирок  намуда, бо ду рақс: 
рақси кабкбоз ва рақс бо табақро 
иҷро кардам ва ҳайати ҳакамони фе-
стивали мазкур онро рақси беҳтарини 
мардона эътироф намуданд. Дар ин 
фестивал ансамбли фолклориамон 
таҳти роҳбарии Эмом Умаров - му-
дири шуъбаи фарҳанги ҳамонвақтаи 
ноҳияи Абдураҳмони Ҷомӣ бо «Та-
барчаи тиллоӣ» сарфароз гардид. 

– Агар хато накунам, то ин вақт 
дар ҷумҳуриамон касе бо табақ   ва 
бо корд чунин рақсҳоеро иҷро на-
кардааст. Оё пеш аз шумо ҳам ягон 

санъаткори дигар бо рақси табақ ва 
корд ҳунарнамоӣ карда буд? 

–Дар ҷумҳуриамон чунин нафарро 
ёд надорам, ки бо табақ ва корд дар 
саҳна ҳунарнамоӣ карда бошад. Пай-
доиши ин рақсҳо таърихи аҷибе до-
рад. Ҳақиқатро агар иброз намоям, 
соли 1985 ҳанӯз айёми донишҷӯиям 
дар Донишкадаи фарҳанг ва ҳунарҳои 
зебои Тоҷикистон ба номи Мирзо Тур-
сунзода, устоди рақс Баҳром Темиров 
хислату ҳаракатҳои маро мушоҳида 
карда, маслиҳат доданд, ки дар жанри 
пантамимо, яъне рақс бо табақро иҷро 
намоям. Ҳамин хел, хоҳишу майли бо 
табақ рақсидан ҳамон айём дар дилам 
ҷо гирифт. Рақс бо кордро низ тибқи 
гуфтаҳои устоди шодравон Низом 
Нурҷонов ва тавсияи зиндаёд Аловид-
дин Абдуллоев иҷро намудам.

– Шумо, ки касбу ҳунарҳои зиёде 
доред, оё ин ҳама барои эҷодкориатон 
монеа эҷод намекунанд?

– Ман барои ҳар кор вақти муаяйн 
ҷудо менамоям. Албатта, рақсидан ин 
ҳунари эҷодкориест, ки онро ман ҳам 
фикран ва ҳам амалан иҷро менамо-
ям. Лекин дар кори омӯзгорӣ, хаттотӣ, 
рассомӣ ва шеъргӯиям фақат меҳнати 
фикриам сарф мешавад.

– Ҳамчун устоди панҷ панҷааш 
ҳунар, аз ин ҳунарҳо ягон шогирди 
сазовореро тарбият намудед?

– То ба имрӯз се шогирдам бо 
ҳунарҳои раққосӣ ва рассомӣ дар 
озмунҳои вилоятиву ҷумҳуриявӣ иш-
тирок варзида, сазовори диплом ва 
шоҳҷоиза гардидаанд. Аз ҷумла, 
Анӯшервони Саъдулло дар озмуни 
ҷумҳуриявии наврасону кӯдакон «Сапе-
да - 2011» соҳиби Диплом ва мукофоти 
молиявӣ, Парвиз Солиев дар фестивал-
озмуни телевизионии «Бӯстон - 2017» 
бо ҳунари рақси кабкбоз сазовори ди-
плом гардид. Соли 2019 шогирди ди-
гарам Шабнам Шарипова дар озмуни 
ҳунарҳои мардумии «Рассомони ҷавон» 
соҳиби шоҳҷоизаи вилоятӣ гардид.

– Ба ҷавонони эҷодкор доир ба 
беҳтар омӯхтани ҳунарҳои мардумӣ 
чӣ тавсияҳо доданиед?

– Пеш аз ҳама барои онҳо инти-
хоби устодони ғамхору дилсӯзро тав-
сия медиҳам. Баъдан гуфтаниам, ки 
ҷавонон бештар ба осори илмиву 
бадеӣ рӯ оранд ва таъриху фарҳанги 
мардуми худро беҳтару хубтар 
омӯзанд. Вақте шахс таъриху адабиёт 
ва фарҳанги миллати хешро дӯст дошт, 
он вақт дар дилаш шавқи эҷодкорӣ низ 
пайдо хоҳад шуд.

Суҳбаторо
Раҷабалӣ ХУДОЁРЗОДА, 

“Ҳамрози халқ”

шукргузорӣ кунад. 
Пас чаро имрӯз аз Худо шукр 

накунем, ки як рӯзи дигар баро-
ямон фурсати зиндагӣ додааст?

Барои беҳтар фаҳмидани 
зиндагӣ бояд ба се макон би-
равем: Бемористон, зиндон 
ва қабристон...

Дар бемористон мефаҳмем, 
ки ҳеҷ чизе муҳимтар аз 
тандурустӣ нест... Дар зин-

дон мебинем, ки озодӣ 
гаронбаҳотарин дороии мост... 
Дар қабристон дарк мекунем, 
ки зиндагӣ арзише надорад...

Замине, ки имрӯз рӯи он 
қадам мезанем, фардо сақфи 
мо хоҳад шуд. 

Пас биёед ҳамеша фурӯтан 
ва сипосгузор бошем...

Аз саҳифаи
фейсбукии дӯстон

Ҳамрози халқ
Ҳафтаномаи сиёсӣ - иттилоотӣ

Муассис: Кумитаи иҷроияи ҲХДТ 
дар вилояти Хатлон.

Сармуҳаррир: Зебо Бозорова

Аз соли 2003 нашр мешавад.
Таҳти рақами 627 дар Вазорати 
фарҳанги Ҷумҳурии Тоҷикистон 

ба қайд гирифта шудааст.

Ҳайати мушовара: Давлаталӣ Саид, раиси вилояти Хатлон, Фирӯза 
Шарифӣ, муовини раиси вилояти Хатлон, Саидзода Ҷамшед Ҳамро, 
раиси КИ ҲХДТ дар вилояти Хатлон.

Ҳайати эҷодӣ: Амонҷон Муҳиддинов, Ҷамолиддин Усмониён, 
Раҷабалӣ Худоёрзода Аҳлиддини Муборакшоҳ рӯзноманигор, Меҳроб 
Салимбеков, саҳифабанд.

Ба хотири чандандешӣ мақолаҳое низ чоп карда мешаванд, ки на 
ҳама вақт ҳайати эҷодии ҳафтанома ва КИ ҲХДТ дар вилояти Хатлон ба 
муҳтавои он мувофиқанд. Дастхат ва суратҳо ба муаллифон баргардо-
нида намешаванд.. Матолиби ҳафтаномаро дар дигар васоити ахбори 
омма танҳо бо нишон додани манбаъ метавон истифода кард.

Нишонии мо: шаҳри Бохтар, кӯчаи Айнӣ - 47, бинои Кумитаи 
иҷроияи ҲХДТ дар вилояти Хатлон, ошёнаи сеюм.

Телефонҳои мо: (8 3222) 2-12-12 

Сомонаи КИ ҲХДТ дар вилояти 
Хатлон: www.hkhdtkhatlon.tj

E-mail: 
info@hkhdtkhatlon.tj

Ҳафтанома дар чопхонаи 
нашриёти «Шарқи озод» бо 
теъдоди 21300 нусха нашр шуд.

С К А Н В О Р Д
    ТАВАҶҶУҲ!   ҒОЛИБРО ТУҲФА ИНТИЗОР АСТ!

Ҳар нафаре, ки аввалин шуда сканвордро дуруст пур карда, ба суроғаи дар поён дарҷшуда ё тариқи почтаи  электронии info@hkhdtkhatlon.tj  
расонад, соҳиби туҳфа  мешавад. Шахси ғолиб дар саҳифаи фейсбукии ҳафтаномаи "ҲАМРОЗИ  ХАЛҚ" низ муаррифӣ мегардад.

Аммо ба ҳар нафар имконияти дар як моҳ як маротиба иштирок дар озмун дода мешавад.

БИЁ, БИХАНДЕМ!

Афандиро ба маросими 
дафни қозӣ даъват карданд. 
Аммо Афандӣ ба, ин маро-
сим нарафт. 

Сабаб пурсиданд.
Афандӣ гуфт:
-Ман нағз медонам, ки 

қозӣ ба маросими дафни ман 
намеояд, пас чаро ман ба 
маросими дафни ӯ равам?

* * * * * * * *
- Э мардак, о дар ин барфу борону шамол барои чӣ сари 

луб-луч дар кӯча мегардӣ? 
Саратро хунук мезанад охир, чаро телпак напӯшидӣ?
- Кампир, доду фарёд накун, саре, ки дар 80 рафта, 

олим нашуд, академик нашуд, профессор нашуд, шоир на-
шуд, агроном нашуд, мон, ки сармояш занад.

* * * * * * * *
Зан фарёд мезанад:
-Боз либосу ҷӯробҳоятро дар тамоми хона паҳн кардӣ?
Шавҳар:
-Ин аксияи нав аст: «Ҳамаи либосҳоро ҷамъ кун ва ба-

рои лабсурхкунаки нав пул бигир!».

* * * * * * * *
Писар 18-сола мешавад. Падараш оҳи сабуке кашида 

мегӯяд:
- Ана, акнун рафта ба модарат гӯй, ки дигар 

алиментсупорӣ тамом. 
Тамошо кун, ки афташ чӣ хел мешавад. Писар назди 

модараш рафта, гапҳои падарро мерасонад. 
Модар бо табассум:
- Ба падарат гӯй, ки вай 18 соли дароз барои кӯдаки бего-

на алимент супурд. Баъд афташро бин, ки чӣ хел мешавад!

Аз саҳифаи фейсбукии "Дӯстон"

